
				এই পাতাটির মুদ্রণ সংশোধন করা প্রয়োজন। 
{ २०8 }
একটী দরিদ্র স্ত্রীলোক ঐ দীপমালামধ্যে একটী স্বল্পদীপ দিয়াছিল । সমস্ত দীপের তৈলক্ষয় হইলেও উহার তৈলক্ষয় হয় नश् ि। २० ।।
সৰ্ববজ্ঞ ভগবান তাহার বিমল চিত্তপ্রণিধানের বিষয় চিন্তা করিয়া উহার ভবিষ্যৎকালে শাক্যমুনিরূপে জন্মগ্রহণের কথা বলিয়াছিলেন । ২১ ।
রাজা ভগবানের সম্মুখে রত্নদীপাবলী দিয়া উপবেশন পূর্বক প্রণাম করিয়া প্রণয়সহকারে তাহকে বিজ্ঞাপন করিয়াছিলেন । ২২ ।
ভগবানের প্রতি প্রণিধান করায় অনির্বচনীয় পুণ্যানুভাব হেতুক আপনি কাহাকেইবা অনুত্তর সম্যক্সম্বোধি অৰ্পণ করেন নাই । ২৩ ৷
আপনার প্রসাদে আমিও ঐরূপ সম্বোধি পাইতে ইচ্ছা করি । নিঃসন্দেহে ফললাভের জন্যই লোকে কল্পপাদপকে সেবা করিয়া
থাকে | ২৪ |
ভগবান রাজার এই বাক্য শ্রবণ করিয়া বলিয়াছিলেন যে রাজন অনুত্তর সম্যক্সম্বোধি অতি দুলভ । ২৫।
উহা মৃণালতন্তু অপেক্ষাও সূক্ষ, পর্বত অপেক্ষাও গরীয়সী এবং সমুদ্রাপেক্ষাও গম্ভীরা। সম্যক্সম্বোধি সহজে লাভ করা যায় না। ২৬। আমিও অন্যান্য বহুজন্মে বহুল দান দ্বারাও উহা লাভ করিতে পারি নাই । চিত্তের প্রসন্নতা দ্বারা উৎপন্ন বিশদ জ্ঞানই উহার কারণ। ২৭ । আমি মান্ধাতাজন্মে চতুদ্বীপের আধিপত্য লাভ করিয়া বহুকাল দানফল ভোগ করিয়াছি কিন্তু বোধি লাভ করিতে পারি নাই । ২৮ ।
আমি সুদর্শন জন্মে দান দ্বারা চক্ৰবৰ্ত্তীর সম্পদ ভোগ করিয়াছি কিন্তু বোধি লাভ করিতে পারি নাই । ২৯ ।
পুরাকালে বেলামনামক দ্বিজজন্মে আমি আটট হস্তী দান করিয়া মহৎ পুণ্য লাভ করিয়ছিলাম কিন্তু বোধিলাভ করিতে পারি নাই। ৩০ ।

